
Җылыту  чорының тәмамлануы турында

     «Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законның 14 статьясы, «Җылылык белән тәэмин итү турында» 2010 елның 27 июлендәге  190-ФЗ номерлы Федераль законның 6 статьясы, РФ Хөкүмәтенең 2011 елның 6 маендагы 354 номерлы  карары белән расланган «Күпфатирлы йортлардагы һәм торак йортлардагы биналарның милекчеләренә һәм файдаланучыларына коммуналь хезмәтләр күрсәтү кагыйдәләре»нең 5 пункты нигезендә (25.12.2015 редакциясендә) һәм уртача тәүлеклек температура 8 градус Цельсиядән югары булу сәбәпле, Буа муниципаль районы Башкарма комитеты

                                                           КАРАР БИРӘ:

1. Татарстан Республикасы Буа муниципаль районының авыл җирлекләре территорияләрендә җылыту ихтыяҗлары өчен җылылык энергиясе бирелә торган мәгариф учреждениеләре һәм сәламәтлек саклау учреждениеләре объектларына карата 2020 елның 6 маеннан җылылык чорын тәмамларга. 
2.  Әлеге карарны җылылык ихтыяҗлары өчен җылылык энергиясе бирү (җитештерү, сату) белән шөгыльләнүче оешмалар һәм предприятиеләргә кичекмәстән җибәрергә.
3.  Әлеге карарны Буа муниципаль районының рәсми сайтында бастырып чыгарырга: http://buinsk.tatarstan.ru
4.  Әлеге карарның үтәлешен контрольдә тотам.

